
Rezime/Abstract

Naselje Domaljevac se nalazi u sjevernom dijelu Bosne i Hercegovine na 45°04ˊ sjeverne geografske širine i 18°35ˊ istočne
geografske dužine između općine Orašje na istoku i općine Odžak na zapadu. Domaljevac je naselje i središte
novoformmirane općine Domaljevac – Šamac, nastale nakon Daytonskog mirovnog sporazuma, kada je dio prijeratne
općine Bosanski Šamac ušao u sastav Federacije Bosne i Hercegovine. Cilj ovog rada je utvrditi najvažnije demogeografske
procese i njihov uticaj na ukupno kretanje stanovništva naselja Domaljevac u drugoj polovini XX. i početkom XXI.stoljeća.
Istraživanjem najvažnijih pokazatelja prirodnog i mehaničkog kretanja stanovništva te njegovih najvažnijih struktura doći
ćemo do spoznaje o demogeografskom razvoju ovog naselja u prošlosti, trenutnim stanjem, te tendencijama
demogeografskih karakteristika u budućnosti. Pored navedenog, istražit će se i ekonomsko-geografski, socijalno-
geografski, političko-geografski i opći demogeografski faktori koji su značajnije uticali na razvoj stanovništva Domaljevca.
U radu će biti prezentirane osnovne fizičko-geografske odlike kao što su klima, reljef,pedološke i vegetacijske
karakteristike naselja Domaljevac budući da je prirodno-geografska osnova značajno utjecala na društveno-geografski
razvoj ovog područja. Također, istražit ćese i osnovne povijesno – geografskečinjenice o Domaljevcu kroz različite
povijesne periodenjegovog razvoja. Pored toga, istražit će se i elaborirati demogeografske karakteristike Domaljevca s
posebnim osvrtom na ukupno kretanje stanovništva u periodu od 1948-2013.godine, zatim stope nataliteta, fertiliteta,
mortaliteta i migracije, a posebna pozornost posvetitće se i demogeografskim strukturama stanovništva naselja Domaljevca
kao što su spolna,dobna, ekonomska, religijska, nacionalna i druge strukture stanovništva. Na osnovu prirodno –
geografskih karakteristika područja, a uvažavajući povijesne,političke, društvene i druge faktore analizirat ćemo trendove
budućeg demografskog razvoja Domaljevca čijim bi provođenjem i realizacijom došlo do ekonomskog i socijalnog napretka
ovog područja u budućnosti. Ključne riječi: Domaljevac, geografski položaj, fizičko – geografske karakteristike, povijesno –
geografski razvoj, stanovništvo, struktura

